
૮૧
 કર્ણનું બલિદાન





કુંતી : સામે કિનારે, જ્યાં ઝાંખી ઝાંખી રેતી ઉપર દીવા
ઝળહળે છે.

કર્ણ : ત્યાં મારી ખોવાયેલી માતા શું મને પાછી જડશે?
તમારાં સુંદર કરુણાળુ નયનોની અંદર ત્યાં શું માતૃ-
સ્નેહ સદાકાળ ઝબકી રહેશે ? બોલો, દેવી ! ફરી
એકવાર બોલો, કે હું તમારો પુત્ર છું.

કુંતી : તું મારો વહાલે પુત્ર !

કર્ણ : ત્યારે તે દિવસે શા માટે મને આ અંધ અજાણ્યા
સંસારમાં ફેંકી દીધેલો ? શા માટે મારું ગૌરવ ઝૂંટી
લીધું, મને કુળહીન કરી નાખ્યો, માનહીન ને માતૃ-
હીન બનાવ્યો ? સદાને માટે મને ધિ:કારના પ્રવાહમાં
શાને વહેતો મેલ્યો ? કુળમાંથી મને કાં કાઢી મેલ્યો ?
અર્જુનથી મને શા સારુ અળગો રાખી મૂકયે ?
એટલે જ ઓ માતા! નાનપણથી જ કોઈ નિગૂઢ અદૃશ્ય
ખેંચાણ, હિંસાનું રૂપ ધરીને મને અર્જુનની પ્રત્યે
ખેંચી રહ્યું છે. જવાબ કાં નથી દેતાં જનની?

અંધકારનાં પડો ભેદીને તમારી શરમ મારા
અંગેઅંગને ચુપચાપ અડકી રહી છે, મારી અાંખોને
દબાવી રહી છે. ભલે, તો પછી ભલે, બેલશો ના કે
મને શા કારણે તજેલો ! બેલશો ના, બેાલશો ના,
કે શા માટે તમે તમારા સંતાનના હાથમાંથી
જનેતાનો પ્રેમ ઝૂંટવી લીધો ! જનેતાનેનો પ્રેમ :
દુનિયાની અંદર પ્રભુનું એ પહેલવહેલું દાન !
દેવતાની એ અણમોલી દોલત ! હાય, એ જ તમે

	આ લખાણ Creative Commons Attribution-ShareAlike License હેઠળ ઉપલબ્ધ છે;
વધારાની શરતો લાગુ પડી શકે છે.
વધુ માહિતી માટે વપરાશની શરતો જુઓ.

